Вучымся вітацца

(урок развіцця мовы ў  7 класе)

Мэта: пазнаёміць з маўленчымі формуламі сітуацыі прывітання, іх тыпамі і сферай ужывання; развіваць вусную маналагічную мову пры адказах на пытанні; вучыць выбіраць правільную інтанацыю пры вітанні ў залежнасці ад сітуацыі; выхоўваць ветлівасць, чуласць.

План – канспект урока

1 этап. Вывучэнне.

Нішто не абыходзіцца нам так танна і не цэніцца так дорага, як ветлівасць.

                                                                                                                Сервантэс

Павага да людзей – адна з найважнейшых маральных якасцяў чалавека. На думку даследчыка İ. Харламава, яна вызначае ўсе астатнія якасці асобы. Павага да чалавека выяўляецца ва ўзаемаадносінах людзей далікатнасцю, тактоўнасцю, добразычлівасцю, ветлівасцю.

          Ветлівасць – гэта праява павагі да тых, хто вакол нас. Неад’емны яе элемент – маўленчы этыкет.(Самая старажытная кніга звестак пра этыкет – «Павучанне Кагемні фараону Снофры», ёй амаль 5 тысяч гадоў.) У маўленчым этыкеце можна вылучыць некалькі тэматычных груп. Прывітанню сярод іх адводзіцца асаблівая роля.

Паведамленне тэмы і мэты ўрока
·Што такое прывітанне? (Праца cа слоўнікам.)

«Тлумачальны слоўнік беларускай літаратурнай мовы» лексічнае значэнне гэтага слова раскрывае так: Прывітанне… 1) гэта словы, рух, жэст, звернутыя да каго-небудзь як знак добразычлівасці, дружалюбнасці, добрага пажадання; 2) зварот да блізкага знаёмага пры сустрэчы; 3)вусны або пiсьмовы зварот да каго-небудзь з выказваннем асабістай прыязнасці, добрага пажадання, салідарнасці.

·Прывітанне – слова мнагазначнае. Якое тлумачэнне найбольш поўна раскрывае яго сэнс? Чаму? Як бы вы сфармулявалі гэтае паняцце?

Чаму мы, пабачыўшы пэўнага чалавека, спачатку з ім вітаемся і толькі потым распачынаем гаворку пра што-небудзь?

               Прывітанне адыгрывае вялікую ролю ў нашым жыцці. Калі мы вітаемся са знаёмымі, то падтрымліваем гэтым сваё знаёмства і выяўляем жаданне яго працягнуць. Любое вітанне сведчыць, што можна пачаць размову. Яно звязвае нас адно з адным, умацоўвае кантакты.

·Ад чаго залежаць формулы вітання?

Яны залежаць ад абставінаў, мэты моўных кантактаў, сацыяльна-ўзроставых адзінак суразмоўцаў, ад іх колькасці, полу, ад ступені роднасці вітальнікаў…

·Як трэба правільна вітацца?

Адзін вучань загадзя атрымлівае заданне падрыхтаваць адказ на гэтае пытанне.

         Прыкладны адказ

Прынята, што першым вітаецца і прадстаўляецца незнаёмым людзям мужчына. Больш маладыя вітаюцца са старэйшымі, той, хто прышоў пазней, - з тымі, хто з’явіўся раней. Прывітанне трэба вымаўляць спакойным, добразычлівым тонам. Гучныя выгукі, якімі, выяўляецца радасць ад сустрэчы, могуць успрымацца як вульгарныя, таму трэба ад іх устрымлівацца. Да слоў прывітання можна дадаць: Рады (а) Вас бачыць! Прыемна пазнаёміцца! 

 Поціск рукі – адзін з элементаў прывітання(без яго можна абысціся, калі трэба павітацца з многімі людзьмі). Не трэба паціскаць руку занадта моцна. Калі мужчыны абменьваюцца поціскам рук на вуліцы, то яны павінны зняць пальчаткі. 

Калі мы уваходзім у пакой, дзе знаходзіцца некалькі чалавек, і хочам паціснуць руку, то гэта трэба рабіць або з усімі або ні з кім. Выказваючы радасць ад сустрэчы не трэба доўга трэсці руку.

     Абдымкі, пацалункі, паляпванне па плячы як форма прывітання дапускаецца толькі паміж блізкімі людзьмі ў неафіцыйных зносінах.

 Прывітанне можна выказаць і лёгкім узмахам паднятай рукі, кіўком галавы.

·Якія прывітанні вы ведаеце?

Конкурс «Я вітаюся так…» Перамагае той, хто называе найбольшую колькасць вітанняў.

-

-

-

Фонд этыкетных формулаў беларускай мовы багаты. Ён налічвае да 200 адзінак (праца з табліцай «Формулы зваротаў беларусаў») і паводле сферы ўжывання падзяляюцца на

1) нейтральныя: Добры дзень! Добры вечар!

2) Афіцыйныя або ўрачыстыя: Вітаю Вас! Дазвольце Вас прывітаць!

3) Размоўныя: Здарова! Салют! Прывітанне!

Акрамя таго, вылучаюцца іншыя тыпы вітанняў (Р.с, 1999, №8, с. 72-77)

 Праца з таблiцай «Тыпы (значэннi) вiтанняў».

·Якой часцiнай мовы з’яўляюцца  формулы вiтання? (Выклiчнiкам)

·Што называецца выклiчнiкам маўленчага этыкету?

Гэта словы i спалучэннi слоў, якiя выражаюць прывiтанне, развiтанне, ветлiвыя звароты… İх значэнне выяўляецца толькi ў кантэксце.

·Цi можна пагадзiцца са словамi Сервантэса, якiя ўзяты ў якасцi эпiграфа да ўрока? Чаму?

2 ЭТАП. ПРАКТЫЧНАЯ ЧАСТКА.

А. Як вядома, у нашым маўленнi вялiкую ролю адыгрывае падтэкст, якi можа знiшчыць змест далiкатных, ветлiвых слоў. А можа надоўга ўсхваляваць чалавека, калi словы звязаны з глыбокiм пачуццём i шчырасцю.

·З якой iнтанацыяй больш правiльна сказаць Добра дзень! , калi

1) настаўнiк вiтаецца з вучнем, якi спазнiўся на ўрок на 1-2 хвiлiны;

2) настаўнiк вiтаецца з вучнем, якi спазнiўся на ўрок на 35 хвiлiн;

3) вiтаюцца сябры, якiя даўно не бачылiся;

4) па тэлефоне вiтаюцца сябры, якiя не бачылiся некалькi гадзiн;

5) вiтаюцца з паважаным чалавекам;

6) вiтаюцца з сябрам, якi ўчора забыўся прынесцi футбольны мяч на школьны стадыён?

Вучнi працуюць у парах.

     Б. Даць адказ на пытанне, што пастаўлена ў наступных сiтуацыях.

1. Вечарам ты сустракаешся з пажылым чалавекам, з якiм ужо вiтаўся ранiцай. Цi трэба вiтацца зноў? Як лепш? Чаму?

2. Вам трэба павiтацца з суседкай, дзяўчынай гадоў дваццацi двух. Якую форму звароту – ты цi Вы – лепш за ўсё выбраць? Чаму?

3. Ты ўваходзiш у клас i вiтаешся з настаўнкам. Якое  прывiтанне ты выбiраеш?

Чаму?

4. Як трэба правiльна вiтацца з настаўнiкам, якi цябе вучыць, калi ён iдзе па вулiцы не адзiн? Чаму?

5. На другiм баку вулiцы ты пабачыў сваiх аднакласнiкаў. Як правiльна з iмi павiтацца? Чаму?

6. Ты сустрэў знаёмых дарослых. Як ты будзеш з iмi вiтацца? Чаму?

7. Цi мэтазгодна дзецям вiтацца за руку? Чаму?

В. Перакласцi на беларускую мову, словы прывiтання падкрэслiць, вызначыць iх тып i сферу ўжывання.

1. – Спите, панна Юлька? – прошелестел шепоток, и она отозвалась.

    - Доброе утро, Яцек! Нет, я давно встала. Что там на улицах?

2. – А, старина, здравствуйте! – воскликнул Базаров.

3. Юноша вошёл в комнату…

    - Привет, толстяк, - обронил он. – Узнаёшь меня?

4. – Хэло, миссис Джонс, - окликнула она толстушку. – Может вас подвести?

5. – Вечер добрый! Хлеб да соль! – послышалось однажды, когда семья лесника садилась ужинать.

6. Он влез на табуретку и, изменив голос, изображал диалог с глухим кумом:

   -Здорово, кум!

7. Тот (пан Русецкий) протягивает новому квартиранту руку:

   - День добрый, пане Мицкевич!

Г. Скласцi дыялогi на тэмы: »У гасцях у сябра», «У бiблiятэцы», «На аўтобусным прыпынку», «Наведванне хворага сябра», выкарыстаць прывiтаннi i iншыя словы ветлiвасцi.
Вучнi працуюць у парах.

3 ЭТАП. Падвядзенне вынiкаў.

.  
